
GOUVENE CUOMO ANONSE RANBOUSMAN FEDERAL POU VILAJ FREEPORT POU DEPANS KI TE FET
AKOZ SIPE-OURAGAN SANDY

Gouvéné a Mande Plis Pase $600.000 Dola nan Fon FEMA Apwouve
Pou Freeport pou Depans Netwayaj akoz Sipe-Ouragan Sandy

Jodi a, Gouvéné Andrew M. Cuomo te anonse Eta New York bay $624.869 dola pou Vilaj Freeport nan
Konte Nassau pou ranbousman depans vilaj la fé apre konsekans Sipé-Ouragan Sandy. Vilaj Freeport te
itilize mendév, ekipman, materyel, ekipman lokasyon ak sevis kontra pou ranmase debri nan pasaj yo ak
nan pwopriyete piblik.

Gouvene Cuomo di konsa, “Konsekans Sandy te kreye gwo defi pou minisipalite ki toupatou nan rejyon
metwopoliten New York, Long Island ak Lower Hudson Valley. Kominote lokal tankou Village Freeport te
gen pou aji vit, pou retire debri ouragan an epi pou eseye retounen nan aktivite yo san pedi tan. Mwen
kontan anpil poutet mwen kapab retounen lajan sa a nan vilaj la epi poutét mwen ede yo kontinye efd
reparasyon jeneral yo.”

Senate Charles J. Fuschillo, Jr. di konsa, “Sipe-Ouragan Sandy te lakdz anpil dega sou Vilaj Freeport. Vilaj
la te depanse anpil resous pou rebati ak bay sekou nan domaj yo san pedi tan. Finansman ranbousman
sa a pral bay anpil avantaj pou Vilaj Freeport epi | ap sipote efo reparasyon li k ap kontinye.”

Manm Asanble Brian Curran di konsa, “Eta New York ak Long Island ap finalman jwenn lajan gouveénman
federal te pwomet nou pou sekou akoz Sandy depi plizye mwa. Avek New York k ap administre lajan
federal sa a, nou kontan pou ranbouse minisipalite lokal yo pou kokennchenn travay pou repare ak
rekonstwi apre Sandy finalman. Sipe-ouragan an te fe anpil dega nan Distri Asanble mwen; mwen fye
pou asire Eta New York ap kontinye vanse sou pwomes nou pou ede kominote nou yo ak fanmi k ap
travay yo pou retounen nan aktivite yo.”

Manm Komisyon Divizyon Sekirite Teritwa ak Sévis ljans Eta New York, Jerome M. Hauer, di konsa,

“Reparasyon kominote ki domaje nan Sipe-Ouragan Sandy se pi gwo priyorite depatman an nou, epi fon
ranbousman pou Asistans Piblik sa yo ap ede chak kominote afekte yo jwenn zafé fiskal yo anko.”

Lajan federal sa yo bay la se pati ranbousman k ap kontinye epi yo prevwa pou pidevan eta a pral
administre ak peye pou minisipalite ki afekte yo. Minisipalite yo resevwa ranbousman an dapre plizye
kalite pwojé ki gen ladan konstwiksyon ak demolisyon, ranmasaj sab ak debri pyebwa, aktivasyon EOC,
deplasman, enspeksyon, ak reparasyon ak restorasyon IT pou ijans epi pwogram Abri ak Enéji Debaz
Pwovizwa (STEP). Eta a ap kontinye fé peman ranbousman sa yo le FEMA afekte fon an.

